
Analyse

Echange entre Pierre Le Drapier et Robert Calabre de prés et piéces de terre.

Tableau delatradition
Editions principales

a. Barret Philibert (Abbé), Cartulaire de Marmoutier pour le Perche, Mortagne-au-Perche, Meaux (Documents
sur la province du Perche ; 3e sérig, 2), 1894, n° 78, p. 92-93.

Texte établi d'aprésa

Universis presentes litteras inspecturis, Petrus Le Drapier et Richeudis gjus uxor salutem in Domino. Noverint
universi quod nos de assensu et voluntate omnium heredum nostrorum excambiavimus pratum nostrum de Sise,
quod pratum vocatur arpentum defuncti Guiberti, et unam petiam terre nostre site juxta vadum de Sise, quod
pratum et que terra tenentur a priore de Bellismo ad vinginti denarios Turonenses annui et perpetui census ; et
etiam excambiavimus quandam petiam terre nostre site in valle Roelle, que petia terre tenetur a Huberto Hay
milite, ad quatuor denarios Turonenses annui et perpetui census, et est juncta terre Guilelmi Durant ex una parte,
et medietarie heredum defuncti Roberti de Logis ex altera; Roberto Kalabre militi et Johanne gjus uxori, pro prato
suo de Foinart sito juxta villam de Petraria, quod pratum tenetur ad fidem et homagium a domino de Clincampo ;
dictum pratum habendum tenendum et jure hereditario perpetuo possidendum nobis et nostris heredibus, faciendo
servicia capitalium dominorum ; et omnia predicta, videlicet pratum de Sise et due pecie terre predicte tenenda,
et habenda, et jure hereditario perpetuo possidenda predicto Roberto et Johanne gjus uxori, et jusdem Johanne
heredibus, reddendo dominisfeodalibus universaserviciaet auxiliaque super dictisrebusfuerint facienda. In cujus
rei testimonium, nos dicto Roberto Kalabre militi et Johanne gjus uxori dedimus presentes litteras sigillis nostris
sigillatas. Datum anno Domini M° CC° L X° tertio, mense julio.

